
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республика мутасын мусир да мусир продукт кисьтöмысь öлöдöм да кисьтöмсö бырöдöм кузя мероприятиеяс котыртöм йылысь" Коми Республикаса Правительстволöн 2002 во август 27 лунся 126 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "Коми Республика мутасын мусир да мусир продукт кисьтöмысь öлöдöм да кисьтöмсö бырöдöм кузя мероприятиеяс котыртöм йылысь" Коми Республикаса Правительстволöн 2002 во август 27 лунся 126 №-а шуöмö татшöм вежсьöмъяс:

1) 2 – 4 пунктъяс гижны тадзи:

"2. Коми Республикаса вöр-ва озырлун да гöгöртас видзан министерстволы, Коми Республикаса войтырöс доръян да виччысьтöмторйысь видзан комитетлы Коми Республикаса промышленносьт да энергетика министерствоысь, Экология, технология да атомнöй дöзьöр кузя федеральнöй службалöн технология да экология дöзьöр кузя Печорскöй регионкостса веськöдланінысь, "Комимелиоводхозпроект" научно-исследовательскöй проектно-изыскательскöй институт" восьса акционер котырысь, экспертнöй организацияясысь да наука учреждениеясысь специалистъясöс кыскöмöн котыртны да водзö нуöдны олысьяслы да гöгöртаслы лоöм лёкторсö да тайö няйтчöдöмъяскöд йитчöм водзö вылö опасносьт тöдмалöм могысь Коми Республикалысь мусирöн да мусир продуктöн няйтчöдöм мутасъяслысь да ва объектъяслысь реестр лöсьöдöм кузя удж.
3. Вöзйыны организацияяслы, кодъяс Коми Республика мутасын корсьöны озырлунъяс, перйöны мусир, а сідзжö переработайтöны, нуöны да видзöны мусир да мусир продукт, пыдди пуктыны Войвыв условиеясын мусирöн няйтчöдöм муяс рекультивируйтан технология дорö корöмъяс.
4. Вöзйыны организацияяслы, кодъяс Коми Республика мутасын корсьöны озырлунъяс, перйöны мусир, а сідзжö переработайтöны, нуöны да видзöны мусир да мусир продукт, уджъяс вöчигöн пыдди пуктыны Коми Республика мутасын мусир да мусир продукт виччысьтöг кисьтöмысь öлöдöм да кисьтöмсö бырöдöм кузя планъяс лöсьöдöм дорö корöмъяс, мый вынсьöдöма тайö шуöмлöн 1 пунктöн.";
2) 6 пункт гижны тадзи:

"6. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.".

2. Коми Республика мутасын мусир да мусир продукт виччысьтöг кисьтöмысь öлöдöм да кисьтöмсö бырöдöм кузя планъяс лöсьöдöм дорö корöмъясын, мый вынсьöдöма шуöмöн (содтöд):

6 пункт гижны тадзи:

"6. Мусир да мусир продукт виччысьтöг кисьтöмысь öлöдöм да кисьтöмсö бырöдöм кузя локальнöй тшупöда планъяс лöсьöдсьöны организацияясöн, кодъяс тöдмалöны озырлунъяссö, перйöны мусир, а сідзжö переработайтöны, нуöны-вайöны да видзöны мусир да мусир продукт, Россия Федерацияса войтырöс доръян да виччысьтöмторйысь видзан да неминучаяс бöрын артмöм лоöмторъяс бырöдöм кузя министерстволöн Коми Республикаын медшöр веськöдланінкöд, Экология, технология да атомнöй дöзьöр кузя федеральнöй службалöн технология да экология дöзьöр кузя Печорскöй регионкостса веськöдланінкöд, Вöр-ваöн вöдитчöмын дöзьöр кузя федеральнöй службалöн Коми Республикаын веськöдланінкöд, Коми Республикаса вöр-ва озырлун да гöгöртас видзан министерствокöд, Коми Республикаса войтырöс доръян да виччысьтöмторйысь видзан комитеткöд сёрнитчöмöн да вынсьöдсьöны тайö организацияясса юрнуöдысьясöн да органöн, кодöс уполномочитöма войтырöс да мутасъяс виччысьтöмторйысь доръян юкöнын меставывса асвеськöдлан орган бердын могъяс олöмö пöртöм вылö.
Мусир да мусир продукт виччысьтöг кисьтöмысь öлöдöм да кисьтöмсö бырöдöм кузя меставывса да мутасса тшупöда планъяс лöсьöдсьöны организацияясöн, кодъяс тöдмалöны озырлунъяссö, перйöны мусир, а сідзжö переработайтöны, нуöны-вайöны да видзöны мусир да мусир продукт, Экология, технология да атомнöй дöзьöр кузя федеральнöй службалöн технология да экология дöзьöр кузя Печорскöй регионкостса веськöдланінкöд, Коми Республикаын вöр-ваöн вöдитчан юкöнын дöзьöр кузя федеральнöй службалöн веськöдланінкöд, Коми Республикаса вöр-ва озырлун да гöгöртас видзан министерствокöд, Коми Республикаса войтырöс доръян да виччысьтöмторйысь видзан комитеткöд сёрнитчöмöн да вынсьöдсьöны тайö организацияясса юрнуöдысьясöн да Войтырöс доръян да виччысьтöмторйысь видзан да неминучаяс бöрын артмöм лоöмторъяс бырöдöм кузя Россия Федерацияса министерстволöн Коми Республикаын медшöр веськöдланінöн.
Мусир да мусир продукт виччысьтöг кисьтöмысь öлöдöм да кисьтöмсö бырöдöм кузя региональнöй да федеральнöй тшупöда планъяс лöсьöдсьöны организацияясöн, кодъяс тöдмалöны озырлунъяссö, перйöны мусир, а сідзжö переработайтöны, нуöны-вайöны да видзöны мусир да мусир продукт, законодательство серти.".

Коми Республикаса Юралысь                                                         В. Торлопов

Сыктывкар

2007 вося август 24 лун

197 №

